
Мĕншĕн чĕнместĕн нимене, тăван?

Нимелĕх ĕç тытма пăрахрăн-им?

Чăрмавлă тетĕн-им ниме тума?

Пĕччен епле чăтма пултарăн-ши?



Çумра та пур тăван,

Ютра та пур тăван,

Манман-и, тăвансем, тăван ятне?

Тăван асра пулсан,

Кĕме сăлтав тупса,

Кĕретпĕр, тăвансем, тăван патне.



Мĕншĕн кĕместĕн-ха пирĕн пата, тăван?

Уяв йăлисене çухатрăн-им?

Тăкаклă тетĕн-им ĕрет тухма?

Пĕччен юлма епле пултарăн-ши?



Çумра та пур тăван,

Ютра та пур тăван,

Манмастпăр, тăвансем, тăван ятне.

Калас сăмах тупса,

Пĕрле канаш тытса,

Ларар-ха, тăвансем, сĕтел патне.

